
ஸித்³த⁴ஸரஸ்வதீஸ்தோத்ரம் 2

ௐ அஸ்ய ஶ்ரீஸரஸ்வதீஸ்தோத்ரமந்த்ரஸ்ய மார்கண்டே³யரு’ஷி:,

ஸ்ரக்³த⁴ரா-ऽநுஷ்டுப்-ச²ந்த:³,ஸரஸ்வதீதே³வதா,ஐம் வீஜம்,வத³வத³
ஶக்தி:,ஸ்வாஹா கீலகம் மம வாக் ஸித்³த்⁴யர்த²ம் ஜபே விநியோக:³ ।
ந்யாஸ: -ௐ ஹ்ரீம் அங்கு³ஷ்டா²ப்⁴யாம் நம: । ௐ ஐம் தர்ஜநீப்⁴யாம் நம: ।
தீ⁴ மத்⁴யமாப்⁴யாம் நம: । ௐ க்லீம் அநாமிகாப்⁴யாம் நம: । ௐ ஸௌம்
கநிஷ்டி²-

காப்⁴யாம் நம: । ௐ ஶ்ரீம் கரதலகரப்ரு’ஷ்டா²ப்⁴யாம் நம: ।
ஹ்ரு’த³யாதி³ந்யாஸ: -ௐ ஹ்ரீம் ஹ்ரு’த³யாய நம: । ௐ ஐம் ஶிரஸே ஸ்வாஹா
। ௐ
தீ⁴ம் ஶிகா²யை வஷட் । ௐ க்லீம் நேத்ரத்ரயாய வௌஷட் । ௐ ஸௌம்
கவசாய
ஹும் । ௐ ஶ்ரீம் அஸ்த்ராய ப²ட் ।
த்⁴யாநம் -

ஶுக்லாம் ப்³ரஹ்மவிசார-ஸார-பரமாமாத்³யாம் ஜக³த்³வ்யாபிநீம்
வீணா-புஸ்தக-தா⁴ரிணீமப⁴யதா³ம் ஜாட்³யாந்த⁴காராபஹாம் ।

ஹஸ்தே ஸ்பா²டிக-மாலிகாம் வித³த⁴தீம் பத்³மாஸநே ஸம்ஸ்தி²தாம்
வந்தே³ தாம் பரமேஶ்வரீம் ப⁴க³வதீம் பு³த்³தி⁴ப்ரதா³ம் ஶாரதா³ம் ॥ 1॥

தோ³ர்பி⁴ர்யுக்தைஶ்சதுர்பி:⁴ ஸ்ப²டிகமணிமயீமக்ஷமாலாம் த³தா⁴நாம்
ஹஸ்தேநைகேந பத்³மம் ஸிதமபி ச ஶுகம் புஸ்தகம் சாபரேண ।

பாஶம் வீணாம் முகுந்த³-ஸ்ப²டிகமணிநிபா⁴ம் பா⁴ஸமாநா ஸமாநா
ஸா மே வாதே³ச தத்²யம் நிவஸது வத³நே ஸர்வதா³ஸுப்ரஸந்நா ॥ 2॥

யா குந்தே³ந்து³-துஷார-ஹார-த⁴வளா யா ஶுப்⁴ரவஸ்த்ராவ்ரு’தா
யா வீணா-வர-த³ண்ட³-மண்டி³தகரா யா ஶ்வேதபத்³மாஸநா ।

யா ப்³ரஹ்மா-ऽச்யுத-ஶங்கர-ப்ரப்⁴ரு’திபி⁴-ர்தே³வை:ஸதா³வந்தி³தா
ஸா மாம் பாது ஸரஸ்வதீ ப⁴க³வதீ நி:ஶேஷஜாட்³யாபஹா ॥ 3॥

இதி த்⁴யாத்வா, 108 மந்த்ரம் ஜபேத் । ௐ ஐம் தீ⁴ம் க்லீம் ஸௌம் ஶ்ரீம்
ஸரஸ்வத்யை நம:॥
ஹ்ரீம்ஹ்ரீம்ஹ்ரீம்ஹ்ரு’த்³யைகபீ³ஜே ஶஶி-ருசி-கமலே கல்பவிஸ்பஷ்டஶோபே⁴

ப⁴வ்யே வ்யாநுகூலே ஶுப⁴மதிவரதே³விஶ்வவந்த்³யாங்க்⁴ரிபத்³மே ।
பத்³மே பத்³மோபவிஷ்டே ப்ரணத-ஜநமநோமோத³-ஸம்பாத³யித்ரி

ப்ரோத்பு²ல்லஜ்ஞாநகூலே ஹரிஹரநமிதே தே³வி!ஸம்ஸாரஸாரே ॥ 1॥
ஐம் ஐம் ஐம் ஜாப்யதுஷ்டே ஹிமருசி-முகுடே வல்லகீவ்யக்³ரஹஸ்தே
மாதர்மாதர்நமஸ்தே த³ஹ த³ஹ ஜட³தாம் தே³ஹி பு³த்³தி⁴ம் ப்ரஶஸ்தாம்

।
வித்³யே வேதா³ந்தவேத்³யே ஶ்ருதிபரிபடி²தே மோக்ஷதே³முக்திமார்கே³
மார்கா³தீதஸ்வரூபே ப⁴வ மம வரதே³ஶாரதே³ஶுப்⁴ரஹாரே ॥ 2॥

தீ⁴ம் தீ⁴ம் தீ⁴ம் தா⁴ரணாக்²யே த்⁴ரு’தி-மதி-நுதிபி⁴ர்நாமபி: ⁴ கீர்தநீயே
நித்யே நித்யே நிமித்தே முநிஜந-நமிதே நூதநே வை புராணே ।

புண்யே புண்யப்ரபா⁴வே ஹரிஹரநமிதே பூர்ணதத்த்வஸ்வரூபே
மாதர்மாத்ரார்த²தத்த்வே! மதி-மதி-மதிதே³! மாத⁴வப்ரீதிநாதே³॥ 3॥

க்லீம் க்லீம் க்லீம் ஸுஸ்வரூபே த³ஹ த³ஹ து³ரிதம் புஸ்தகம்
வ்யக்³ரஹஸ்தே
ஸந்துஷ்டாகாரசித்தே ஸ்மிதமுகி²ஸுப⁴கே³ஜ்ரு’ம்பி⁴ணி ஸ்தம்ப⁴நீயே ।

மோஹே முக்³த⁴ப்ரபோ³தே⁴ மம குரு குமதி-த்⁴வாந்த-வித்⁴வம்ஸமீட்³யே
கீ³-கௌ³ம்-ர்வாக்³பா⁴ரதீத்வம் கவித்⁴ரு’தரஸநே ஸித்³தி⁴தே³

ஸித்³தி⁴ஸாத்⁴யே ॥ 4॥
ஸௌம் ஸௌம் ஸௌம்ஶக்திபீ³ஜே கமல-ப⁴வமுகா²ம்போ⁴ஜமூர்திஸ்வரூபே

ரூபே ரூபப்ரகாஶே ஸகலகு³ணமயே நிர்கு³ணம் நிர்விகல்பே ।
ந ஸ்தூ²லே நைவ ஸூக்ஷ்மேऽப்யவிதி³தவிப⁴வே ஜாப்யவிஜ்ஞாநதுஷ்டே

விஶ்வே விஶ்வாந்தராலே ஸகலகு³ணமயே நிஷ்கலே நித்யஶுத்³தே⁴ ॥
5॥
ஶ்ரீம் ஶ்ரீம் ஶ்ரீம் ஸ்தௌமி த்வாऽஹம் மம க²லு ரஸநாம் மா கதா³சித் த்யஜ
த்வம்

மா மே பு³த்³தி⁴ர்விருத்³தா⁴ ப⁴வது மம மநோ பாது மாம் தே³வி! பாபாத் ।
மா மே து:³க²ம் கதா³சித் க்வசித³பி விஷயே புஸ்தகே நாகுலத்வம்

ஶாஸ்த்ரே வாதே³ கவித்வே ப்ரஸரது மம தீ⁴ர்மாஸ்து குண்டா² கதா³ऽபி
॥ 6॥
இத்யேதை:ஶ்லோகமுக்²யே: ப்ரதிதி³நமுஷஸி ஸ்தௌதி யோ ப⁴க்திநம்ரோ

வாணீ வாசஸ்பதேரப்யவிதி³தவிப⁴வோ வாக்யதத்த்வார்த²வேத்தா ।
ஸ ஸ்யாதி³ஷ்டார்த²லாபீ⁴ ஸுதமிவ ஸததம் பாது தம் ஸா ச தே³வீ
ஸௌபா⁴க்³யம் தஸ்ய லோகே ப்ரஸரது கவிதா விக்⁴நமஸ்தம் ப்ரயாது ॥

7॥
நிர்விக்⁴நம் தஸ்ய வித்³யா ப்ரப⁴வதி ஸததம் சாऽऽஶு க்³ரந்த²ப்ரபோ³த: ⁴

கீர்திஸ்த்ரைலோக்யமத்⁴யே நிவஸதி வத³நே ஶாரதா³ தஸ்ய ஸாக்ஷாத்³
।
தீ³ர்கா⁴யுர்லோகபூஜ்ய:ஸகலகு³ணநிதி:⁴ ஸந்ததம் ராஜமாந்யதே

வாக்³தே³வ்யா: ஸம்ப்ரஸாதா³த் த்ரிஜக³தி விஜயோ ஜாயதே தஸ்ய
ஸாக்ஷாத்³॥ 8॥
ப்³ரஹ்மசாரீ வ்ரதீ மௌநீ த்ரயோத³ஶ்யாமஹர்நிஶம் ।
ஸாரஸ்வதோ ஜந: பாடா²த்³ ப⁴வேதி³ஷ்டார்த²லாப⁴வாந் ॥ 9॥
பக்ஷத்³வயே த்ரயோத³ஶ்யாமேகவிம்ஶதிஸங்க்²யயா ।

அவிச்சி²ந்நம் படே²த்³யஸ்து ஸுப⁴கோ³ லோகவிஶ்ருத: ।
வாஞ்சி²தம் ப²லமாப்நோதி ஷண்மாஸைர்நாऽத்ர ஸம்ஶய:॥ 10॥

ௐ ஹ்ரீம் ஐம் தீ⁴ம் க்லீம் ஸௌம் ஶ்ரீம் வத³வத³வாக்³வாதி³ந்யை ஸ்வாஹா
। மாலாம்
ஶிரஸி த்⁴ரு’த்வா-
த்வம் மாலே!ஸர்வதே³வாநாம் ஸர்வகாமப்ரதா³ மதா ।
தேந ஸத்யேந மே ஸித்³தி⁴ம் தே³ஹி மாதர்நமோऽஸ்து தே ॥இத்யர்பணம் ॥
11॥
இதி ஸநத்குமாரஸம்ஹிதாயாம்ஸித்³த⁴ஸரஸ்வதீஸ்தோத்ரம் ஸம்பூர்ணம் ।

